
	իրավաբանական վարչութուն
	

	Նախագծի 1-ին կետի 5-րդ ենթակետով նոր լրացվող որոշման 1-ին հավելվածի 7.1-ին կետով սահմանվում են բացառություններ, որոնց դեպքում ջրօգտագործողները ազատվում են էկոլոգիական թողքի հաշվառման համար ջրաչափիչ սարքերի տեղադրման պահանջից, մինչդեռ պարզաբանված չէ, թե օրենքի որ դրույթն է Կառավարությանը հնարավորություն տալիս ընդունել նման որոշում: 
	Ընդունվել է
Որպես լրացուցիչ պարզաբանում հայտնում եմ, որ Նախագծով առաջարկվող կարգավորումները բխում են Ջրային օրենսգրքի 37-րդ հոդվածի 3-րդ և 5-րդ մասից, որով Կառավարությանը վերապահված է սահմանել ջրօգտագործման և էկոլոգիական թողքի հաշվառման համար տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման, շահագործման կարգը և էկոլոգիական թողքի հաշվառման դեպքերը։  
Ուստի նախագծով նախատեսված համապատասխան դրույթները բացառություններ չեն, այլ օրենքով պատվիրակված լիազորության շրջանակում ընդունվող կարգավորումներ են։

	տարածքային զարգացման և շրջակա միջավայրի հարցերի վարչություն
	

	1. Նախագծի՝
1. 1-ին կետի 3-րդ ենթակետով նախատեսվում է Հայաստանի Հանրապետության կառավարության 2023 թվականի դեկտեմբերի 14-ի «Մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» N 2207-Ն որոշման (այսուհետ՝ Որոշում) 5-րդ կետը լրացնել 5.1-ին կետով, որի համաձայն՝ որոշման N 1 հավելվածում լրացվող 7.1-ին կետի՝ ջրօգտագործողներին էկոլոգիական թողքի հաշվառման համար ջրաչափիչ սարքերի տեղադրման պահանջից ազատելու դրույթը, չի տարածվում այն ջրօգտագործողների վրա, որոնք մինչև տվյալ կարգավորման ուժի մեջ մտնելն էկոլոգիական թողքի հաշվառման համար արդեն իսկ տեղադրել են տվյալների առցանց փոխանցմամբ ջրահաշվիչ (ջրաչափիչ) սարք։
Լրացուցիչ պարզաբանման կարիք ունի ջրօգտագործողներին էկոլոգիական թողքի հաշվառման համար ջրաչափիչ սարքերի տեղադրման պահանջից ազատելու հանգամանքը՝ հաշվի առնելով, որ 5.1-ին կետից ենթադրվում է, որ փաստացի մինչև տվյալ կարգավորման ուժի մեջ մտնելն արդեն իսկ հնարավոր է եղել էկոլոգիական թողքի հաշվառման համար տեղադրել տվյալների առցանց փոխանցմամբ ջրահաշվիչ (ջրաչափիչ) սարքեր:
Միաժամանակ, լրացուցիչ պարզաբանման կարիք ունի ջրօգտագործողներին էկոլոգիական թողքի հաշվառման համար ջրաչափիչ սարքերի տեղադրման պահանջից ազատելու դեպքերը Նախագծով սահմանելու անհրաժեշտությունը՝ հաշվի առնելով, որ ՀՀ ջրային օրենսգրքի 37-րդ հոդվածով ՀՀ կառավարությանը լիազորվում է սահմանել ջրօգտագործման և էկոլոգիական թողքի հաշվառման համար տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, այլ ոչ տեղադրման պահանջից ազատման դեպքերը:
	Ընդունվել է
Որպես լրացուցիչ պարզաբանում հայտնում եմ, որ Նախագիծով լրացվող 5.1-ին կետը հանվել է։
Միաժամանակ, Նախագծով առաջարկվող կարգավորումները բխում են Ջրային օրենսգրքի 37-րդ հոդվածի 3-րդ և  5-րդ մասերից, որով Կառավարությանը վերապահված է սահմանել ջրօգտագործման և էկոլոգիական թողքի հաշվառման համար տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման, շահագործման կարգը և էկոլոգիական թողքի հաշվառման դեպքերը։  
Նախագծով չի նախատեսվում օրենքով սահմանված պարտականություններից ազատման նոր հիմքեր, այլ  Ջրային օրենսգրքի 37-րդ հոդվածով Կառավարությանը վերապահված լիազորության շրջանակներում հստակեցվում և  սահմանվում են այն դեպքերը, որոնցով էկոլոգիական թողքի հաշվառման պահանջը չի կիրառվում կամ իրականացվում է այլընտրանքային եղանակներով։ Նախագծով լրացվող 7.1.-ին կետի 1-3 ենթակետերով տրված կարգավորումները չեն վերաբերվում էկոլոգիական թողքի կետում ջրաչափիչ սարքերի տեղադրման անհնարինությանը, այլ պայմանավորված են անդրսահմանային գետահատվածներում ենթակառուցվածքների կառուցման ժամանակ ծագող  անդրսահմանային հարաբերություններով,  սահմանամերձ բնակավայրերում՝  կենսաապահովման և տնտեսական ակտիվության խթանման նպատակով, գետի հոսքի նկատմամբ ջրառի շատ փոքր մասնաբաժնով, իսկ 4-5 ենթակետերով տրվել են կարգավորումներ այլընտրանքային եղանակով էկոլոգիական թողքի հաշվառումն իրականացնելու՝ հաշվի առնելով էկոլոգիական թողքի կետում ջրաչափիչ սարքերի տեղադրման անհնարինությունը։
Հայտնում եմ նաև, որ Նախագծով լրացվող 7.1.-րդ կետի ձևակերպումը հստակեցվել է։

	1. 1-ին կետի 5-րդ ենթակետով նախատեսվում է Նախագծի 1-ին հավելվածի՝ 
1. 7-րդ կետից հետո լրացնել 7.1-ին կետով, որի՝
1. 2-րդ ենթակետի համաձայն՝ ջրօգտագործողներն ազատվում են  էկոլոգիական թողքի հաշվառման համար ջրաչափիչ սարքերի տեղադրման պահանջից սահմանամերձ բնակավայրերում ջրօգտագործման դեպքում, միաժամանակ Նախագծի հիմնավորման 2-րդ բաժնի 2-րդ կետի համաձայն՝ սույն կարգավորումը կխթանի սահմանամերձ բնակավայրերում տնտեսական ակտիվության բարձրացմանը: 
Հարկ է նկատի ունենալ, որ ՀՀ կառավարության 2014 թվականի դեկտեմբերի 18-ի N 1444-Ն և Սահմանամերձ տարածաշրջանների զարգացման տարեկան ծրագրերով յուրաքանչյուր տարի սահմանամերձ բնակավայրերին տրամադրվում է սոցիալական աջակցություն, իսկ ՀՀ կառավարության 2015 թվականի հունվարի 15-ի N 30-Ն որոշմամբ նախատեսված է աջակցություն մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերում իրականացվող գործունեություններին՝ հարկերից ազատման տեսքով: Ուստի առաջարկվում է, անհրաժեշտության դեպքում՝ քննարկել համապատասխան այլ որոշումներով խթանման մեխանիզմներին անդրադառնալու հարցը:
1. 3-րդ ենթակետի համաձայն՝ ջրօգտագործողներն ազատվում են  էկոլոգիական թողքի հաշվառման համար ջրաչափիչ սարքերի տեղադրման պահանջից ջրառի ծավալը՝ գետի բազմամյա բնական միջին հոսքի հինգ տոկոսը (5%) չգերազանցելու դեպքում, բացառությամբ՝ էներգետիկ,  ոռոգման ջրամատակարարման և ջրի տեղափոխման  նպատակներով ջրօգտագործման դեպքերում:
Լրացուցիչ հստակեցման կարիք ունի «ջրի տեղափոխման  նպատակով ջրօգտագործում» ձևակերպումը՝ հաշվի առնելով, որ ՀՀ կառավարության 2023 թվականի օգոստոսի 3-ի N 1332-Ն որոշման համաձայն՝ առաջնային կարևորության ջրօգտագործման նպատակներն են խմելու-կենցաղային, գյուղատնտեսական, էներգետիկ, արդյունաբերական, ձկնաբուծական և այլ:
Միաժամանակ, լրացուցիչ պարզաբանման կարիք ունի, թե արդյո՞ք ոռոգման ջրամատակարարման և գյուղատնտեսական նպատակով ջրօգտագործումը նույնական են և անհրաժեշտության դեպքում՝ համապատասխանեցնել վերոնշյալ կարգով նախատեսված ձևակերպմանը:




















1. 6-րդ ենթակետում լրացուցիչ հստակեցման կարիք ունի «ջրի մակարդակի արխիվացման համակարգ» ձևակերպումը»:









1. 12-րդ կետի վերջին նախադասությունը խմբագրել՝ սահմանելով, որ ջրաչափիչ սարքը այլընտրանքային վայրում տեղադրելու վերաբերյալ Լիազոր մարմինը տալիս է համաձայնությունը՝ սույն որոշման պահանջների համաձայն ջրի ամբողջական և ճշգրիտ հաշվառումն ապահովելու դեպքում, ինչն ամրագրվում է ջրօգտագործման թույլտվությամբ։
Լրացուցիչ պարզաբանման կարիք ունի ջրաչափիչ սարքը այլընտրանքային վայրում տեղադրելու դեպքը ջրօգտագործման թույլատվությամբ ամրագրելու ընթացակարգը՝ հաշվի առնելով ՀՀ ջրային օրենսգրքով նախատեսված գործընթացները (օրինակ՝ նոր ջրօգտագործման թույլտվության տրամադրում, վերաձևակերպում, վերանայում և այլն):
Միաժամանակ, վերոնշյալ պահանջը ջրօգտագործման թույլտվությամբ ամրագրելու նպատակով ՀՀ կառավարության 2023 թվականի օգոստոսի 3-ի N 1332-Ն որոշմամբ հաստատված՝ ջրօգտագործման թույլտվության օրինակելի ձևաթղթում անհրաժեշտ նշում կատարելու համար լրացում կատարելու անհրաժեշտության դեպքում՝ առաջարկում ենք քննարկել վերոնշյալ որոշման մեջ զուգահեռ համապատասխան փոփոխություն կատարելու հարցը:
	2)Ընդունվել է



- Նախագծը և հիմնավորումը լրամշակվել է։

























-Ընդունվել է
Որպես լրացուցիչ պարզաբանում հայտնում եմ, որ ջրի տեղափոխումն իրականացվում է ջրային ռեսուրսների նվազման հետևանքները մեղմելու և ջրալրում իրականացնելու նպատակով, ինչն ամրագրվում է ջրօգտագործման թույլտվությամբ։ Սույնին վերաբերող կարգավորում ամրագրված է Ջրային օրենսգրքի 26-րդ հոդվածով, ինչպես նաև «Ջրի ազգային հիմնադրույթների մասին» և «Ջրի ազգային ծրագրի մասին» օրենքների համաձայն ջրային ռեսուրսների պահանջակի գնահատումը ներառում է, սակայն չի սահմանափակում ջրօգտագործման ուղղությունները, որոնցից է նաև հոսքի տեղափոխումը և այլն: Կառավարության 2023 թվականի օգոստոսի 3-ի N 1332-Ն որոշմամբ հաստատված Կարգի հավելված N1-ի 12-րդ կետով թվարկված են ջրօգտագործման նպատակները ըստ առաջնահերթության, որոնցից վերջինը «այլ» նպատակով ջրօգտագործումն է, որի մեջ մտնում են թվարկվածներից բացի այլ նպատակներով ջրօգտագործումները։
Գյուղատնտեսական  նպատակով ջրօգտագործումը շատ ավելի լայն հասկացություն է։ «Ջրի ազգային ծրագրի մասին» օրենքի 30-րդ հոդվածի համաձայն՝ ջրային ջրային ռեսուրսների պահանջակի գնահատումը ըստ գյուղատնտեսական նպատակով ջրօգտագործման իրականացվում է հողերի ոռոգման, աղակալած հողերի լվացման, ամառային արոտների ջրարբիացման համար։
Միաժամանակ,   Ջրային օրենսգրքում կիրառվում է ոռոգման ջրամատակարարում ձևակերպումը և կարագավորված են   ոռոգման ջրամատակարարման կազմակերպման հետ կապված հարաբերություննենրը։ Իսկ Նախագծով   ոռոգման ջրամատակարարումը բացառվել է հաշվի առնելով ոռոգման ջրամատակարարում իրականացնելու համար պահանջվող ջրառի խոշոր ծավալները ( «Ջրառ» ՓԲԸ, ՋՕԸ-եր), որի դեպքում պարտադիր է էկոլոգիական թողքի հաշվառումը։
- Ընդունվել է
Նախագծով տրված ձևակերպումը հստակեցվել է։ 
Որպես լրացուցիչ պարզաբանում հայտնում եմ, որ ջրի մակարդակի արխիվացման համակարգը ջրի մակարդակի չափման և տվյալների պահպանման (արխիվացման) ավտոմատ համակարգ է, որն ապահովում է ջրի մակարդակի վերաբերյալ տվյալների պարբերական գրանցումն ու պահպանումը սարքի հիշողության մեջ։ 

1. Ընդունվել է
Որպես լրացուցիչ պարզաբանում հայտնում եմ, որ Ջրային օրենսգրքի 32-րդ հոդվածի 1-ին մասի համաձայն՝  յուրաքանչյուր ջրօգտագործման թույլտվություն ներառում է տիտղոսաթերթ, պահանջներ և պայմաններ, 3-րդ մասի 8-րդ կետերի համաձայն՝ ներառում է համապատասխան պահանջներ՝ ջրօգտագործման հաշվառման, էկոլոգիական թողքի հաշվառման, մոնիտորինգի, գրանցման և ճշգրտման համար՝ ջրօգտագործման թույլտվության անբաժանելի մաս կազմող պայմաններում ամրագրելով  նաև ջրաչափիչ սարքը այլընտրանքային վայրում տեղադրելու կոորդինատները, իսկ նույն հոդվածի 4-րդ մասի համաձայն՝ Ջրային ռեսուրսների կառավարման և պահպանության մարմինը ջրօգտագործման թույլտվությանը կցում է սույն օրենսգրքին չհակասող պայմաններ, որոնք համարվում են ջրօգտագործման թույլտվության անբաժանելի մասը և սույն օրենսգրքով սահմանված կարգով ենթակա են գրանցման։
Նախագծով նախատեսվող կարգավորումը չի փոխում ջրօգտագործման թույլտվության տրամադրման կամ վերանայման ընթացակարգերը, այլ վերաբերում է ջրօգտագործման թույլտվությամբ ամրագրվող պահանջների բովանդակությանը, ուստի  Կառավարության 2023 թվականի օգոստոսի 3-ի N 1332-Ն որոշման մեջ փոփոխություններ կատարելու անհրաժեշտությունն առկա չէ։

	1. 1-ին կետի 6-րդ ենթակետով նախատեսվում է Նախագծի 2-րդ հավելվածի՝
1. 13-րդ կետի 2-րդ ենթակետը շարադրել նոր խմբագրությամբ՝ համաձայն որի՝ կնքված ջրաչափիչ սարքի կնիքը կարող է պոկվել ջրօգտագործողի կողմից, ինչի մասին ջրօգտագործողն անմիջապես տեղեկացնում է լիազոր մարմնին՝ նշելով կնիքը պոկելու պատճառը, ջրաչափիչ սարքի բնականոն աշխատանքի վերականգնման ժամկետը, սպասարկող և տեղադրող կազմակերպության տվյալները,  ջրաչափիչ սարքի տեսակը: 
Լրացուցիչ հիմնավորման կարիք ունի տեխնոլոգիական գործընթացով պայմանավորված վթարների ժամանակ կնքված ջրաչափիչ սարքի կնիքը ջրօգտագործողի կողմից պոկվելու դեպքը հանելու և վերոնշյալ կետը նոր խմբագրությամբ շարադրելու հանգամանքը՝ հաշվի առնելով, որ ջրօգտագործողի կողմից առանց որևէ հիմնավոր պատճառի կնքված ջրաչափիչ սարքի կնիքը պոկելու դեպքերը կարող են շարունակական բնույթ կրել:

1. 17-րդ կետը շարադրել նոր խմբագրությամբ՝ համաձայն որի՝ ջրաչափիչ սարքի բացակայության կամ մինչև ապակնքման ակտում նշված` կնքման ներկայացնելու վերջնաժամկետը ջրօգտագործման դեպքում, ջրօգտագործման ծավալներն որոշվում են՝ համաձայն ջրօգտագործման թույլտվությամբ ամրագրված ջրառի չափաքանակի:
Լրացուցիչ հիմնավորման կարիք ունի Որոշմամբ ամրագրված՝  ջրօգտագործման ծավալները ՀՀ ջրային օրենսգրքին համապատասխան` Հայաստանի Հանրապետության կառավարության կողմից սահմանված` ջրերի հաշվառման այլընտրանքային մեթոդով որոշելու դրույթը հանելու հանգամանքը՝ հաշվի առնելով այն, որ կարգավորման նպատակը ջրաչափի բացակայության կամ մինչև դրա կնքման համար նախատեսված վերջնաժամկետը փաստացի ջրօգտագործման, այդ թվում՝ ջրօգտագործման թույլտվությամբ ամրագրված ջրառի չափաքանակից ավել ծավալը որոշելն է:
Ուստի, լրացուցիչ հստակեցման կարիք ունի ջրօգտագործման թույլտվությամբ ամրագրված ջրառի չափաքանակի համաձայն՝ ջրօգտագործման ծավալներն որոշելու մեթոդիկան:
	3) Ընդունվել է

1. Որպես լրացուցիչ պարզաբանում, հայտնում եմ, որ փոփոխությունը կատարել է հաշվի առնելով ջրօգտագործման հաշվառման գործընթացում արդի տեխնոլոգիաների ներդրման հանգամանքը, ինչպես նաև աշխատանքների ադյունավետության և օպերատիվության բարձրացումը։
Հայտնում եմ նաև, որ Նախագծով չի ստեղծվում կնիքը կամայականորեն պոկելու իրավունք։ Առաջարկվող կարգավորման նպատակն է կարգավորել ջրաչափիչ սարքի բնականոն աշխատանքի վերականգնման անհրաժեշտությամբ պայմանավորված բոլոր դեպքերը՝ անկախ դրանց առաջացման պատճառից։ Ջրօգտագործողի համար պահպանվում է լիազոր մարմնին անհապաղ տեղեկացնելու, կնիքի պոկման պատճառը ներկայացնելու և ջրաչափիչ սարքը սահմանված կարգով վերակնքման ներկայացնելու պարտականությունը։ Խախտումների դեպքում շարունակում են գործել օրենքով նախատեսված վերահսկողական և պատասխանատվության միջոցները։
1. Ընդունվել է
Նախագծի համապատասխան կետը խմբագրվել է

	1. 1-ին կետի 7-րդ ենթակետով նախատեսվում է Նախագծի 3-րդ հավելվածի 7-րդ կետի վերջին նախադասությունը շարադրել նոր խմբագրությամբ, համաձայն որի՝ ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության և ամսվա ընթացքում հինգ անգամ ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքում լիազոր մարմինը տեղեկացնում է բնապահպանության և ընդերքի տեսչական մարմնին՝ օրենքով սահմանված կարգով ստուգում իրականացնելու և խախտում արձանագրելու դեպքում՝ պատասխանատվության ենթարկելու նպատակով։
Հարկ է նկատի ունենալ, որ Վարչական իրավախախտումների վերաբերյալ ՀՀ օրենսգրքի (այսուհետ՝ Օրենսգիրք) 632-րդ հոդվածի 5-րդ մասը վարչական պատասխանատվություն է սահմանում  ջրօգտագործման թույլտվությամբ ամրագրված ջրառի և էկոլոգիական թողքի կետերում ջրահաշվիչ (ջրաչափիչ) սարքերի տեղադրման պահանջները չկատարելու կամ ջրահաշվիչ (ջրաչափիչ) սարքի խափանման, տվյալների առցանց փոխանցման դադարեցման, վթարի վերաբերյալ կարճ հաղորդագրություններով կամ էլեկտրոնային փոստով ծանուցումից հետո սարքի վթարը կամ խափանումը սահմանված ժամկետում չվերացնելու համար:
Հաշվի առնելով վերոգրյալը լրացուցիչ հիմնավորման կարիք ունեն՝
1. Օրենսգրքի վերոնշյալ հոդվածով նախատեսված՝ ջրօգտագործման թույլտվությամբ ամրագրված ջրառի և էկոլոգիական թողքի կետերում ջրահաշվիչ (ջրաչափիչ) սարքերի տեղադրման պահանջները չկատարելու և վթարի վերաբերյալ կարճ հաղորդագրություններով կամ էլեկտրոնային փոստով ծանուցումից հետո սարքի վթարը կամ խափանումը սահմանված ժամկետում չվերացնելու դեպքերը Նախագծով նախատեսվող խախտումների շարքում չներառելու հանգամանքը:
1. ամսվա ընթացքում հինգ անգամ  ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքում պատասխանատվության ենթարկելու հարցը այն դեպքում, երբ Օրենսգրքի վերոնշյալ հոդվածով վարչական պատասխանատվություն է սահմանվում ջրօգտագործման թույլտվության պահանջները կամ պայմանները  չկատարելու համար, ուստի ջրօգտագործողը պատասխանատվության է ենթարկվում առաջին իսկ անգամ ջրօգտագործման թույլտվությամբ սահմանված ջրի չափաքանակներից ավելի ջրառի դեպքում:
Միաժամանակ, լրացուցիչ պարզաբանման կարիք ունի Օրենսգրքի վերոնշյալ հոդվածով նախատեսված՝ տվյալների առցանց փոխանցման դադարեցման դեպքը էլեկտրական էներգիայի բացակայության դեպքին վերաբերելի լինելու հանգամանքը, որի պարագայում առաջարկվում է համապատասխանեցնել վերոնշյալ ձևակերպմանը:
Բացի այդ, լրացուցիչ հստակեցման կարիք ունեն լիազոր մարմնի կողմից բնապահպանության և ընդերքի տեսչական մարմնին վերոնշյալ խախտումների վերաբերյալ տեղեկացնելուց հետո տեսչական մարմնի կողմից դրանք ստուգելու, սակայն խախտում չարձանագրելու և ջրօգտագործողին պատասխանատվության ենթարկելու վերաբերյալ կարգավորումները:
	4)Ընդունվել է
























1. Նախագծի համապատասխան կետը խմբագրվել է։

Հայտնում եմ, որ Նախագծով չի նախատեսվում լիազոր մարմնի կողմից տրամադրված տեղեկատվության հիման վրա ջրօգտագործողին ինքնաբերաբար պատասխանատվության ենթարկելու մեխանիզմ։ Բնապահպանության և ընդերքի տեսչական մարմինը յուրաքանչյուր դեպքում իրականացնում է օրենքով սահմանված ստուգողական գործողություններ և պատասխանատվության միջոցներ կիրառում միայն խախտման փաստը հաստատելու դեպքում։ Հետևաբար, խախտում չարձանագրելու դեպքում պատասխանատվության միջոցների կիրառման հարց չի առաջանում։

	տեսչական մարմինների աշխատանքների համակարգման  գրասենյակ
	

	1. Նախագծի 1-ին կետի 1-ին ենթակետը առաջարկում եմ վերանայել՝ կատարվող լրացումների փոխարեն որոշման վերնագիրը շարադրելով հետևալ խմբագրությամբ.
««ՄԱԿԵՐԵՎՈՒԹԱՅԻՆ ՋՐԵՐԻ ՕԳՏԱԳՈՐԾՎԱԾ ՊԱՇԱՐՆԵՐԻ, ՍՏՈՐԵՐԿՐՅԱ ՔԱՂՑՐԱՀԱՄ ՋՐԵՐԻ ԱՐԴՅՈՒՆԱՀԱՆՎԱԾ ՊԱՇԱՐՆԵՐԻ ԵՎ ԷԿՈԼՈԳԻԱԿԱՆ ԹՈՂՔԻ ՀԱՇՎԱՌՄԱՆ ՆՊԱՏԱԿՈՎ ՏՎՅԱԼՆԵՐԻ ԱՌՑԱՆՑ ՓՈԽԱՆՑՄԱՄԲ ՋՐԱՀԱՇՎԻՉ (ՋՐԱՉԱՓԻՉ) ՍԱՐՔԵՐԻ ՏԵՂԱԴՐՄԱՆ, ԿՆՔՄԱՆ ԵՎ ՇԱՀԱԳՈՐԾՄԱՆ ԿԱՐԳԵՐԸ, ԷԿՈԼՈԳԻԱԿԱՆ ԹՈՂՔԻ ՀԱՇՎԱՌՄԱՆ ԴԵՊՔԵՐԸ ՍԱՀՄԱՆԵԼՈՒ ՄԱՍԻՆ»»։
	1.Ընդունվել է

	2. Նախագծի 1-ին կետի 2-րդ ենթակետը շարադրել հետևյալ խմբագրությամբ․ 
 «1-ին, 2-րդ, 3-րդ կետերում, N 1,  N 2, N 3 հավելվածներով սահմանված կարգերի վերնագրերում, N 1 հավելվածի 1-ին, 2-րդ կետերում, N 2 հավելվածի 1-ին կետում, N 3 հավելվածի 1-ին և 3-րդ կետերում «օգտագործված պաշարների» բառից հետո հանել «և» շաղկապը և լրացնել «,» կետադրական նշանը, «արդյունահանված պաշարների» բառից հետո լրացնել «և էկոլոգիական թողքի» բառերը, իսկ 1-ին կետում «կարգը» բառից հետո լրացնել «, էկոլոգիական թողքի հաշվառման դեպքերը» բառերը, քանի որ նշված փոփոխությունը վերաբերելի է նաև վերոգրյալ կետերին։ 
	2.Ընդունվել է

	3. Նախագծի 1-ին կետի 4-րդ ենթակետի 5.1-րդ կետով սահմանվում է դրույթ առ այն, որ որոշման N 1 հավելվածի 7.1-ին կետի պահանջը չի տարածվում այն ջրօգտագործողների վրա, որոնք մինչև սույն կետի ուժի մեջ մտնելն էկոլոգիական թողքի հաշվառման համար արդեն իսկ տեղադրել են տվյալների առցանց փոխանցմամբ ջրահաշվիչ (ջրաչափիչ) սարք։ Ընդ որում, N 1 հավելվածի 7.1-ին կետով սահմանվում են այն դեպքերը, որոնց պարագայում ջրօգտագործողները ազատվում են էկոլոգիական թողքի հաշվառման համար ջրաչափիչ սարքերի տեղադրման պահանջից։ Վերոգրյալի արդյունքում ստացվում է, որ ցանկացած ջրօգտագործող, ով արդեն իսկ տեղադրել է ջրահաշվիչ սարք, նույնիսկ այն պարագայում, եթե առկա են 7.1-ին կետով սահմանվող դեպքերը, պարտավոր է շարունակել պահպանել համապատասխան պահանջը, ինչը կարծում եմ լրացուցիչ քննարկման կարիք ունի։ 
	3.Ընդունվել է
Որպես լրացուցիչ պարզաբանում հայտնում եմ, որ Նախագծի 4-րդ կետով լրացվող 5.1-րդ կետի նպատակն է բացառել էկոլոգիական թողքի հաշվառման համար արդեն իսկ տեղադրված տվյալների առցանց փոխանցմամբ ջրահաշվիչ (ջրաչափիչ) սարքերի նկատմամբ նոր կարգավորման հետադարձ կիրառումը և ապահովել նախկինում կատարված ներդրումների արդյունավետ օգտագործումը։
Միաժամանակ, Նախագծով առաջարկվող կարգավորումները բխում են Ջրային օրենսգրքի 37-րդ հոդվածի 3-րդ և  5-րդ մասերից, որով Կառավարությանը վերապահված է սահմանել ջրօգտագործման և էկոլոգիական թողքի հաշվառման համար տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման, շահագործման կարգը և էկոլոգիական թողքի հաշվառման դեպքերը։  

	4․ Նախագծի 7-րդ կետում կատարված փոփոխության արդյունքում Որոշման 3-րդ հավելվածի 7-րդ կետը շարադրվելու է հետևյալ խմբագրությամբ․ «Ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության, ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքերում ջրօգտագործողի բջջային հեռախոսահամարին և/կամ էլեկտրոնային փոստին ուղարկվում է ծանուցում և/կամ կարճ հաղորդագրություն։ Կարճ հաղորդագրության և/կամ էլեկտրոնային փոստին ծանուցումից հետո ջրօգտագործողը մեկ աշխատանքային օրվա ընթացքում լիազոր մարմնին գրությամբ տեղեկացնում է խափանման կամ վթարի պատճառները և դրանց վերացման կամ վերականգման ժամկետը։ Ջրաչափիչ սարքի աշխատանքի վերականգման դեպքում ջրօգտագործողը տեղեկացնում է լիազոր մարմին։ Ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության և ամսվա ընթացքում հինգ անգամ ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքում լիազոր մարմինը տեղեկացնում է բնապահպանության և ընդերքի տեսչական մարմնին՝ օրենքով սահմանված կարգով ստուգում իրականացնելու և խախտում արձանագրելու դեպքում՝ պատասխանատվության ենթարկելու նպատակով։»։
Որոշման 3-րդ հավելվածի 7-րդ կետի՝ մեջբերված խմբագրությունից հետևում է, որ Լիազոր մարմնի՝ Տեսչական մարմնին տեղեկացնելու պարտականությունը ծագելու է հենց ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության և ամսվա ընթացքում հինգ անգամ ջրօգտագործման թույլտվությամբ սահմանված ջրի չափաքանակներից ավելի ջրառ իրականացնելու դեպքում, ընդ որում բնապահպանության և ընդերքի տեսչական մարմնին՝ օրենքով սահմանված կարգով ստուգում իրականացնելու և խախտում արձանագրելու դեպքում՝ պատասխանատվության ենթարկելու նպատակով։
Այս կապակցույթյամբ խնդրում եմ նկատի ունենալ, որ ՎԻՎ օրենսգրքի 63․2-րդ հոդվածի 5-րդ մասը վարչական պատասխանատվություն է սահմանում  ջրահաշվիչ (ջրաչափիչ) սարքի խափանման, տվյալների առցանց փոխանցման դադարեցման, վթարի վերաբերյալ կարճ հաղորդագրություններով կամ էլեկտրոնային փոստով ծանուցումից հետո սարքի վթարը կամ խափանումը սահմանված ժամկետում չվերացնելու համար, այլ ոչ թե ջրաչափիչ սարքի տագնապային ազդանշանի, սարքի խափանման, վթարների, էլեկտրական էներգիայի բացակայության դեպքում ջրառ իրականացնելու համար։ Ելնելով վերոգրյալից՝ առաջարկում ենք Նախագծի քննարկվող փոփոխությունը համապատասխանեցնել ՎԻՎ օրենսգրքի մեջբերված դրույթին։

